Diyariya Erdxoan ya sala nû ji bo Kurdan Komkujiye
Qaşo Erdoxan mislimane û ji bo mafê mislmanan hêstiran dibarîne û diqîre, lê gava ew mislman kurdbin mislmantî nayê bîra wî û bi hemî hêza xwe êrîş dike. iro jî balefirên Erdoxan paşa bi kîmiya gundî bumbe kirin û 36  gundî kuştin. Carna qala hovîtiyê têkirin, Ma gelo Hitler, Mosulînî û heya vê dema mejî tevgera alqaida jî wisa dike?

Lê ya ku min dêşîne ewe ku heya niha jî hineka ji kurdên me hêviyên xwe bi vî qatilî ve girêdane.
Piştî ku buhara Ereban destpêkir Erdoxan xwest û dixwaze vê hovîtiya xwe bi navê îslama siyasî li rojhilata navîn bela bike û bibe mînaka hovîtiyê li welatê mislmanan. Mixabin hêzên navnetewî jî  jibo bercewendiyên xwe destekê didin vî qatilî û çavên xwe ji van kumkujiyan digrin.
Ez hêvîdarim ku ew kurdên ku hêjî hêviyên xwe bi vî qatilî ve girêdane û wî weke kesê ku dixwaze mafên kurdan bide û Turkiyê ber bi demoqrasiyê ve bebe vê hovîtiya wî bibînin û rastiya îslama Erdoxan  ya ku dixwaze li nav welatê mislman belabike bibînin.
Mislmantiya Erdoxan ji kê re xêr be ji Kurdan re nexêre. 
gelê me vî tiştî baş dizane ku em îro qelenê azadiya xwe didin, lê bera yên mina Erdoxan û hevalbendên wî baş bizanibin ku  ev komkujî me ji rêiya azadiyê  venegerînin û bervajî wê di rêya azadiyê de wê  hîn bêhtir  rika me zêde bike.

Bera diniya tev û bi taybetî Erdoxan zanibe ku îro dilê kurdan tevan ji bo Qelaban dijene û hemî Kurd êşa gelê xwe yê Qelaban parvedekin û wan weke nefsê mala xwe dibînin û heya dawiya  vê rê wê meşa azadiyê berdewam  bikin.

